
Ehkw’ı 
Eghàlageè
da gha 
Gots’ede
Edzanè ndè k’aowoh 
wenı̨htł’èkǫ̀ goyıì 

Edànı deʔǫ godı haehta ha eyıts’ǫ edegha 
nı̨htł’è ehtsı̨ ha dì le?
Gots’ǫ̀ gonede, gots’ǫ̀ ı̨į̀tł’è, hànı le dè, 
gots’ànetła. Amęę̀ ats’ı̨į̀t’e, edànı dǫ 
ts’àts’edı hànı le dè, asıì ghǫ nı̨htł’è nehts’ı̨ 
ha dı le.
Gonede:  1-844-686-6283 (nats’èhdı le)  
       hànı le dè
       874-6623 in Hay Rıver
Satsǫ̀ t’à ets’etł’è:  
       info@nwtombud.ca
Nı̨htł’è kade:  867-874-6250
Edı̨į̀:   #5-6 Courtoreılle Street
       PO Box 4297
       Hay Rıver NT X0E 1G5
Wegodı:   nwtombud.ca

Ndè k’aowoh wenı̨htł’èkǫ̀ hànı le dè, 
eghàlaede dǫ, nets’ǫ̀ ehkw’ı  eghàlagı̨į̀da 
le nęę̀wǫ dè, nets’àts’edı ha asanìle tahko. 
Ehkw’ı gha gots’ede.

Ombud ası̨į̀ ndè k’aowoh ts’ǫ̀ asıì hahłe 
ha, asıì hahłe ha le gohdı ha asanìle?
Dı hànı nı̨dè ts’ı̨į̀wǫ hats’edı ha asanìle. Dı 
hànı wek’è eghàlageèda ha hats’edı ha le. 
Hànı kò, ndè k’aowoh wenı̨htł’èkǫ̀ gıxè 
gots’edo dè gok’èè hogeèʔa. Goxè 
eghàlageèda ha gı̨į̀wǫ, asıì ełexè sìts’ele ha 
dì le eyıts’ǫ deʔǫ nezı̨ gots’àgedı ade ha.

Gogàà goyıìtła
Dǫ gha Daʔehke Wenı̨htł’èkǫ̀
GNWT wenı̨htł’èkǫ̀ hànı le dè, wegha 
eghàlaede dǫ nets’ǫ̀ ehkw’ı eghàlagı̨į̀da le 
nęę̀wǫ dè, nets’àts’edı ha dì le. Gonı̨htł’èkǫ̀ 
whatsǫ̀ wheʔǫ, dǫ gha daʔets’èhke, ası̨į̀ 
edzanè ndè k’aowoh wenı̨htł’èkǫ̀ dǫ xè 
ehkw’ı eghàlageèda t’à nı̨htł’è ghàà dǫ 
gıts’àhodı. Kǫ̀ta dǫ nàde, ndè k’aowoh 
wecheke, eyıts’ǫ dǫ ełexè dehkw’e t’à 
eghàlaede, ełexè gots’edo t’à ełexè 
eghàlats’eèda. Nets’àts’edı ha ts’ı̨į̀wǫ:
 • ayıì k’è eghàlats’eèda ha eyıts’ǫ edànı  
     wek’è eghàlats’eèda nezı̨ wek’èı̨zǫ
 • ası̨į̀ gots’ǫ̀ gonede ha nets’ǫ̀ hòlı̨
 • wek’è eghàlats’eèda ha nı̨dè, edàgode  
     ha nezı̨ wek’èı̨zǫ

Edànı nets’àts’edı ha
Dǫ ts’èhkw’ǫ eyıts’ǫ ayıì ghǫ agedı 
weghàts’eda, GNWT wenı̨htł’èkǫ̀, 
Naedık’èzǫ gha K’àde, Kǫ̀ gha K’àde, 
Nı̨htł’èkǫ̀ gha K’àde, eyıts’ǫ dǫ ts’àdı gha 
eghàlaede publıc servıce agencıes.  
Asıì wehda weghǫ dats’èhke ha dì. Asıì ghǫ 
anedı wek’è nets’àts’edı ha dì nı̨dè amęę̀ 
nets’àdı ha dì le ts’ǫ̀ anets’ele ha. Whatsǫ 
asıì k’è eghàlats’eèda eyıts’ǫ asıì wehda 
ełexè eghàlats’eèda:
 • Whatsǫ eghàlats’eèda: Independent 
ts’èdı dè, ndè k’aowoh eyıts’ǫ wegha 
ek’ètehtso hòlı̨ dǫ wedę eghàlats’eèda.
 • Ełexè eghàlats’eèda: Impartıal ts’èdı 
dè, ełexè eghàlats’eèda t’à ełets’àts’eèdı 
eyıts’ǫ deʔǫ nezı̨ ełexè eghàlats’eèda ade 
ha. Dǫ hazǫ ts’ǫ̀ ełexèht’e ehkw’ı 
eghàlageèda ha ts’ı̨į̀wǫ. Asıì ghǫ gots’ede 
ha le wek’è wheʔǫ eyıts’ǫ nats’èhdı le t’à 
gots’àgedı.

Admınıstratıon faırness ts’èdı dè ayıì 
awots’èdı?
Admınıstratıon faırness ts’èdı dè, naàwo 
ghàà ndè k’aowoh dǫ ełexèht’e naìta t’à dǫ 
gha k’èhoʔa. Ndè k’aowoh, dǫ hazǫ 
ełexèht’e naìta t’à dǫ hazǫ gha eghàlaeda 
ha hǫt’e. Dı hànı eghàlageèda ha hǫt’e:
 • naàwo ghàà eghàlageèda ha
 • edànı asıì k’è eghàlageèda eyıts’ǫ   
     edànı wek’è naàwo hohłe ha
 • edànı gots’àgedı ha eyıts’ǫ wegodı 
     gòłı̨ ha
 • do nats’eèt’ı̨ ha eyıts’ǫ dǫ ts’ǫ nezı̨   
     nats’eʔa ha
Dǫ hazǫ ełexèht’e ełets’ǫ̀ ehkw’ı 
eghàlageèda ha ts’ı̨į̀wǫ eyıts’ǫ asıì gıgha 
ehkw’ı le dè, ełexè sìgele ha ts’ı̨į̀wǫ.

Complaınt ts’èdı dè ayıì awots’èdı?
Complaınt ts’èdı dè dǫ asıì ghǫ gode, asıì 
wegha ehkw’ı le dè. Asıì ehkw’ı le, dǫ 
wek’ègèzǫ dè sìgele ha k’àchı̨ hagodets’a. 
Dǫ ı̨łè asıì wegha ehkw’ı le t’à nayaehtı dè 
dǫ łǫ̀ǫ̀ gha nezı̨ asıì k’è eghàlageèda at’ı̨.
Deʔǫ godı gha eyıts’ǫ ats’ǫ asıì ghǫ 
dageèhke (FAQ’s) weghàı̨da 
(www.nwtombud.ca), nats’èhdı le t’à gots’ǫ̀ 
gonede 1-844-686-6283, hànı le dè gots’ǫ̀ 
ı̨į̀tł’è ınfo@nwtombud.ca

Asıì segha ehkw’ı le t’à wegho gohde ha 
dehwhǫ dè edàgode ha?
Dǫ asıì ghǫ gode dè hotì wets’èhkw’ǫ.  Dı 
hànı wek’è eghàlats’eèda:

 • Hotì ets’èhkw’ǫ hànı le dè nı̨htł’è gots’ǫ̀ 
anela ı̨le wek’èyats’ehtı.
 • Asıì hazǫ wets’eèdza ha eyıts’ǫ k’àchı̨ 
weghàgeèda gıts’edı ha. 
 • Dǫ ts’ǫ̀ gonede, edàgodza wehàı̨ta 
eyıts’ǫ ełexè sìałe gha edeadza. Ełets’ǫ̀ 
gots’ede eyıts’ǫ ełets’ǫ̀ ets’etł’è t’à ełexè 
asıì sìts’ele ha asanìle. 
 • Ası̨į̀ deʔǫ wegodı wehaı̨ta gha weghǫ 
nanı̨newo ha.  Asıì deʔǫ wehats’èta dè, dǫ 
gha wenı̨htł’è hohłe ha gı̨į̀wǫ eyıts’ǫ dı hànı 
wek’è eghàlagı̨į̀da dè hagìts’edı ha asanıle.

Ayıì segha edàgele ha, asıì ghǫ gohde dè?
Dı hànı wek’è eghàlats’eèda ha:
 • Ası̨į̀ ehkw’ı eghàlagı̨į̀da le wehaı̨ta
 • Sìnele ha wenèhdza
 • Deʔǫ nezı̨ ełexè gots’edo ha
Asıì ghǫ gots’ede dè, asıì wehda wet’à nezı̨ 
at’ı:
 • Edànı naàwo hòlı̨.
 • Naàwo k’àchı̨ weghǫgeèda.
 • Ełeghǫ nahot’eèle
 • Naàwo ghàà eghàlats’eèda ha
 • Naàwo wehda ładı̨ agele ade ha
 • Deʔǫ nezı̨ ełexè gots’edo ha
 • Deʔǫ nezı̨ ełexè eghàlats’eèda ha


